
					ఈ పుట అచ్చుదిద్దబడ్డది

సీ. సాహిత్యవిద్యావిశారద శారద

యై ముద్దుపళని నా నమరు నిన్ను

గురుతరం బై తగు గుణగణప్రౌఢివే

లాయుతుం డైనవేలాయుధాఖ్యు

భరతభావాభావభావజగురుఁడు నాఁ

గొమరుఁ జెందెడు ముద్దుకొమరువరుని

రూపవిభ్రమకళారూఢి నెంతయు రతీ

దేవి యౌ ముద్దులక్ష్మీవధూటి

తే. బుద్ది నల్లారుముద్దైన ముద్దయాఢ్యుఁ

దీటు లేనట్టిపద్మావతీలలామఁ

దెలివి మీఱు రామస్వామి నెలమిఁ గాంచె

మేటిముత్యాలు పోటివధూటివలన. 30



క. వెలసితివి వారిలో

న్దెలిచుక్కలలోనఁ జెలఁగు నెలరేక యనన్

లలితకళావిభవంబులు

వల నొప్పఁగ మేటిముద్దుపళనివధూటి. 31



సీ. ఏనాతి నీరీతి నెంతొ భక్తి చెలంగ

వ్రాయించె జయధాటి రామకోటి

ఏనారి నీదారి నెలమి విద్వచ్ఛ్రేణిఁ

దనియించె నెర మెచ్చి ధనము లిచ్చి

ఏకల్కి నీపోల్కి నిలఁ గీర్తిఁ గైకొనె

గబ్బముల్ చేనంది ఘనతఁ జెంది

ఏబాల నీలీల నిటు దొరాదొరలచేఁ

బొగ డొందె గడిదేఱి పొలుపు మీఱి

తే. తలఁప నేధీర నీమేరఁ దాతయార్యు

పాదముల వ్రాలె మది నెంచి ప్రస్తుతించి

